
				এই পাতাটির মুদ্রণ সংশোধন করা প্রয়োজন। 
»oፃ
{ निल३िषझ् * २४ cनtैचब्र **• • ]
ভাই
আঃ কি দুৰ্য্যোগ ! ক’দিন অবিশ্রাম ঝড় ও বৃষ্টি চলচে— খুব ভাল লাগতে পারত কিন্তু তোমার রাস্কিন প্রবন্ধে ত দেখিয়েছ যে, সৌন্দৰ্য্যবোধের সঙ্গে যখন ধৰ্ম্মৰোধের সংঘর্ষ উপস্থিত হয় তখন সৌন্দৰ্য্যভোগকে অবসর দিতে হয় । এই অবিশ্রাম তুৰ্য্যোগে চারিদিকের লোকসান আর ত দেখা যায় না ! বড় বড় আখের ক্ষেত ভূমিশায়ী, শস্যক্ষেত্র প্লাবিত, কুলপ্লাবিনী নদী পুরাতন পল্লী এবং বৃদ্ধ ছায়াতরুগুলিকে গ্রাস করে চলেছে। কোনো দরবারে এর নালিশ নেই, কোনো কোতোয়ালিতে এর প্রতিকার নেই, অন্ধ হাওয়া হা হা করে ছুটে আসচে, অন্ধ স্রোত নৃত্য করতে করতে কি করচে কিছুই জানেনা— আকাশের জলধারা নির্বিবচারে অনাবশ্যক ঝরে, পড়চে ; আমি চুপ করে চোখ বুজে মনকে এই বলে বোঝাতে চেষ্টা করচি যে, আমার সঙ্কীর্ণ দৃষ্টি ও ক্ষুদ্রবুদ্ধিতে আমি সমস্ত বিশ্বব্যাপার দেখতে পাচ্চিনে বলেই প্রত্যক্ষ এবং স্থানীয় এবং ক্ষণকালের লোকসানে এত ব্যথিত হচ্চি ; কিন্তু এ ব্যাপারটি যে কি কারণে না হলেই নয় এবং না হলে দূরদূরান্তর এবং কালকালাস্তর পর্য্যন্ত তার কি ফল ফলত তা আমি কিছুই জানিনে— অতএব যতই ব্যথিত হই পীড়িত হই কারো নামে
> ○8

